ÚTSKRIFT ÚR FUNDAGERÐABÓK

SVEITARSTJÓRNAR HÚNAÞINGS VESTRA

116. Fundur.


Árið 2006 fimmtudaginn 9. mars kom sveitarstjórn Húnaþings vestra saman til 116. fundar í Félagsheimili Hvammstanga kl. 15:15.  Oddviti setti fund. Mætt undirrituð. Í upphafi fundar gerði oddviti tillögu um að inn á dagskrá fundarins verði tekin fundargerð 71. fundar landbúnaðar- og samgöngunefndar sem 6. liður dagskrár. Samþykkt með 7 atkvæðum.

Gengið var til dagskrár.

1. Fundargerðir byggðarráðs. Oddviti kynnti.

a) Fundargerð 426. fundar. Fundargerðin samþykkt með 7 atkvæðum.

b) Fundargerð 427. fundar. Lögð var fram svohljóðandi tillaga vegna 1. liðar fundargerðarinnar: „Sveitarstjórn Húnaþings vestra samþykkir að ganga til viðræðna við Fasteignafélagið Borg ehf. um leigu húsnæðis fyrir stjórnsýslu sveitarfélagsins en félagið hefur uppi áform um kaup og endurbætur á húsnæði Sparisjóðs Húnaþings og Stranda að Hvammstangabraut 5 á Hvammstanga. Um verði að ræða leigusamning með kaupréttarákvæði.“ Borinn undir atkvæði 1. liður fundargerðarinnar ásamt framangreindri tillögu og samþykkt með 3 atkvæðum gegn 2. Lagðar voru fram eftirfarandi bókanir vegna þessa liðar:

A) „Bókun vegna kaups/leigu á húsnæði fyrir skrifstofu sveitarfélagsins.

1. Ekki er gert ráð fyrir þessum aukna reksturskostnaði skrifstofunnar í fjárhagsáætlun sveitarfélagsins fyrir árið 2006. Auknar lántökur sveitarfélagsins í fjárhagsáætlun 2006 eru um 26 milljónir og rekstrarhalli rúmlega 70 milljónir.

2. Ekki hefur verið sýnt fram á hvar eigi að skera niður kostnað á móti þessum auknu útgjöldum næstu áratugi. Nær væri að leggja peningana í atvinnuuppbyggingu.

3. Ekki hefur verið sýnt fram á að færa skrifstofur sveitarfélagsins að Hvammstangabraut 5 sé fjárhagslega og rýmislega álitlegri kostur heldur en að auka við húsnæði skrifstofu sveitarfélagsins á jarðhæð Félagsheimilisins Hvammstanga, sem er í 86% eigu sveitarfélagsins.  Þess ber einnig að geta að jarðhæð Félagsheimilisins er ekki á tveim hæðum. Að vera á tveim hæðum er ótvírætt óhagræði. Hvað á að gera við Félagsheimilið? Hvaðan á það að fá rekstrartekjur? Hér virðist sveitarfélagið einungis vera að auka við fasteignir eiga meiri steinsteypu.
4. Það er forkastanlegt að nú á tímum alvarlegs atvinnuástands í Húnaþingi vestra sé meirihluti sveitarstjórnar búinn að taka þessa ákvörðun. Fari sem horfir í atvinnumálum hér á svæðinu, munu á næstu mánuðum um 30 manns missa vinnuna. Það er álit undirritaðs að þeim fjármunum, sem sveitarstjórn er með þessu búin að binda í formi aukins rekstrarkostnaðar skrifstofuhúsnæðis sem og greiðslur lána/húsaleigu, væri mun betur varið til leitar að heppilegum atvinnutækifærum hér á svæðinu sem og til að hlúa betur að íbúum (stórum sem smáum) sveitarfélagsins. Hafi fólk atvinnu og góð dagvistunarúrræði fyrir börn sín skilar slíkt sér margfalt betur til samfélagsins en að starfsemi sveitarfélagsins sé rekin í stóru og rándýru húsnæði. Hér er alveg ljóst að öll eðlileg forgangsröðun er á rangri leið. “ Oddur Sigurðarson.
B) Bókun v. 1. dagskrárliðar: „Ég tel ekki tímabært að ganga frá ákvörðun nú um að færa skrifstofur sveitarfélagsins að Hvammstangabraut 5.“ Júlíus Guðni Antonsson.

C) „Vissulega er sparisjóðshúsið að Hvammstangabraut 5 veglegt og hentugt stjórnsýsluhús og það húsnæði sem skrifstofa sveitarfélagsins er nú í er of lítið fyrir stjórnsýsluna. Hinsvegar mun ég sitja hjá við afgreiðslu tillögunnar, þar sem mér finnst erfitt að fallast á flutning, án þess að nokkuð sé víst um hvernig unnt sé að nýta núverandi skrifstofu, sem er í eigu sveitarfélagsins.“ Guðný Helga Björnsdóttir.

D) Gunnar Þorgeirsson óskað bókað að hann sæti hjá við afgreiðslu tillögunnar.  

Aðrir liðir fundargerðarinnar samþykktir með 7 atkvæðum.

c) Fundargerð 428. fundar.  Fundargerðin samþykkt með 7 atkvæðum.

d) Fundargerð 429. fundar. Lögð var fram svohljóðandi tillaga vegna 4. liðar: „ Sveitarstjórn Húnaþings vestra samþykkir að ganga til samninga við Benjamín Kristinsson um þjónustu byggingafulltrúa fyrir Húnaþing vestra.“ Borinn undir atkvæði 4. liður fundargerðarinnar ásamt framangreindri  tillögu og samþykkt með 4 atkvæðum gegn 1.  Lögð var fram svohljóðandi bókun vegna málefna byggingafulltrúa: „ Ég geri verulegar athugasemdir við þann ólestur sem hefur verið á byggingafulltrúastöðu sveitarfélagsins. Fyrst nú, rétt í lok kjörtímabilsins, er meirihluti sveitarstjórnar að myndast við að koma málefnum byggingafulltrúa sveitarfélagsins á hreint. Þar sem nú er stutt eftir af kjörtímabilinu tel ég rétt að sá aðili, sem meirihlutinn ákveður að ráða verði einungis ráðinn út kjörtímabilið. Með því getur ný sveitarstjórn haft möguleika á að auglýsa stöðu byggingafulltrúa, sem núverandi meirihluti hefur ekki treyst sér að gera. Ég tek ekki afstöðu til þess hvern af aðilunum eigi að semja við vegna skyldleika við einn aðilann.“  Guðný Helga Björnsdóttir.  Borinn undir atkvæði 10. liður fundargerðarinnar og samþykktur með 7 atkvæðum, með þeirri breytingu að sorpmóttökustöð sveitarfélagsins skuli tekin í notkun á árinu. Aðrir liðir fundargerðarinnar samþykktir með 7 atkvæðum.

2. Fundargerð 71. fundar félagsmálaráðs. Oddviti kynnti. Borinn undir atkvæði 3. liður fundargerðarinnar og samþykktur með 7 atkvæðum.  Aðrir liðir fundargerðarinnar samþykktir með 7 atkvæðum.

3. Fundargerð 84. fundar fræðsluráðs. Oddviti kynnti.  Lögð var fram svohljóðandi tillaga vegna 1. liðar fundargerðarinnar: „Vegna 1. liðar samþykkir sveitarstjórn að óska eftir við fræðsluráð að forgangsröðun nemenda í innritunarreglu verði skilgreind nánar:“  Fundargerðin borin undir atkvæði ásamt framangreindri tillögu og samþykkt með 7 atkvæðum.
4. Fundargerð 66. fundar menningar- og æskulýðsráðs.  Oddviti kynnti.  Lögð var fram svohljóðandi tillaga vegna 4. liðar: „Sveitarstjórn samþykkir að fela Tómstundafulltrúa að leggja fram tillögu um fyrirkomulag á dagskrá öskudags.“ Fundargerðin borin undir atkvæði ásamt framangreindri tillögu og samþykkt með 7 atkvæðum.

5. Fundargerð 103. fundar skipulags- og bygginganefndar. Oddviti kynnti.  Fundargerðin borin undir atkvæði og samþykkt með 6 atkvæðum. Stefán Böðvarsson greiddi ekki atkvæði. Guðný Helga Björnsdóttir þurfti að hverfa af fundi fyrir atkvæðagreiðslu, en gerði áður grein fyrir því að hún samþykkti fundargerðina ásamt fundargerð landbúnaðar- og samgöngunefndar.

6. Fundargerð 71. fundar landbúnaðar- og samgöngunefndar. Oddviti kynnti.  Lögð var fram svohljóðandi tillaga vegna 1. liðar: „Sveitarstjórn Húnaþings vestra samþykkir að mæla með því að Hannes Lárusson og Sólveig Sigurbjörnsdóttir fái ábýlisjörð sína Óspaksstaði í Húnaþingi vestra keypta.“ Fundargerðin borin undir atkvæði ásamt framangreindri tillögu og samþykkt með  6 atkvæðum.  Karl Eggertsson óskaði bókað að hann greiðir ekki atkvæði um tillöguna vegna skyldleika við aðila málsins.
Fleira ekki fyrir tekið. Fundi slitið kl. 19:50.

